
1.8. Galicia

(Segon semestre de 2010)
Alba Nogueira Lopez*

Malos tempos para a lingua
1. Introduccién

O segundo semestre de 2010 mantén a ténica regresiva iniciada desde o cam-
bio de goberno en 2009 ainda que a nota distintiva do semestre pode ser a
inactividade formal acompafiada dunha escalada nas declaraciéns puiblicas que
afondan no conflito lingiifstico e na consolidacién dos prexuizos.

Non € un periodo no que exista apenas ningunha decisién normativa signifi-
cativa ainda que o proceso de implantacién do novo Decreto de plurilingiiis-
mo para o ensino se produce neste periodo. Pese 4 opacidade da Administra-
cién, pode adivifiarse o efecto que comeza a ter no retroceso da presencia do
galego nas aulas.

2. Accién e omisién en normas que deberian establecer usos
linguisticos

O Parlamento galego aprobou no segundo periodo de sesiéns de 2010 ddas
leis con relevancia en canto aos dereitos lingiiisticos: a Lei 13/2010, do 17 de
decembro, do comercio interior de Galicia' e a Lei 16/2010, do 17 de decembro, de
organizacion e funcionamento da Administracion xeral e do sector priblico autondmico
de Galicia.?

A Lei do Comercio interior de Galicia contén unha timida regulacién lingiifs-
tica que supén a culminacién dunha polémica iniciada na anterior lexislatura

cun proxecto de lei que decaeu por finalizacién da legislatura.’?

* Alba Nogueira Lépez, profesora titular de dereito administrativo. Universidade de Santiago de
Compostela.

1. DOG de 29 de decembro, http://www.xunta.es/dog/Publicados/2010/20101229/Anun-
cio4511E_gl.html

2. DOG de 31 de decembro, http://www.xunta.es/dog/Publicados/2010/20101231/Anun-
ci04582E_gl.html

3. Este artigo sup6n unha rectificacién da lifia que marcaba o proxecto de Lei de comercio da ante-
rior lexislatura que inclufa obrigaciéns de rotulacién en galego destes establecementos e fixaba: «O

O artigo 5 recolle unha previsién xenérica de respecto dos dereitos lingiiisti-
cos na actividade comercial (polo tanto de compradores e vendedores) e sitda
na 6rbita piblica —non nos establecementos comerciais— a garantia do uso

normal das ddas linguas oficiais:

Art.5.4. O exercicio da actividade comer-
cial levarase a cabo con rigoroso respecto
aos dereitos lingiifsticos recollidos no arti-

g0 5° do Estatuto de autonomia para Gali-

atendido incorrectamente en razén 4 lin-
gua empregada. Os poderes publicos de
Galicia garantirdn o uso normal dos dous

idiomas.

cia. Ninguén poderd ser discriminado ou

Resulta claro que se renuncia a fixar garantias de atencién lingiifstica aos
clientes de establecementos comerciais na lingua da sda eleccién mesmo can-
do falamos de grandes superficies ou establecementos que podian incorporar
facilmente nos seus procesos de seleccién de persoal criterios lingiifsticos.

Compre sinalar que este precepto contrasta co comentado na crénica do 1°
semestre de 2010 en relacién coa Lei 1/2010, de 11 de febreiro, de modifica-
ci6n de diversas leis de Galicia para a sda adaptacién 4 Directiva 2006/123/CE
do Parlamento Europeo e do Consello,* no que se fixa o sometemento 4 nor-
mativa lingiifstica autonémica dos prestadores de servizos con independencia
da stia nacionalidade nun contexto de libre circulacién europea e, ademais,
obrigase a que estes atendan aos seus clientes nas comunicaciéns oral e escrita
en galego («deberdn ofrecer»). No que parece unha visién contraditoria do
tratamento da lingua en relacién cos prestadores de servizos (que tamén poden
ser comerciantes) estranxeiros e o que se entende como normativa aplicable a
comerciantes fundamentalmente «autéctonos» o Parlamento acordou tamén
unha transaccién a unha proposicién non de lei (n°33634) o 28.10.2010 co
seguinte texto:

O Parlamento de Galiza insta o Goberno
galego a adoptar as medidas precisas para

lle dar cumprimento ao disposto na Dispo-

11 de febreiro, a través do seu desenvolve-
mento regulamentario e normativo, a fin

de acadar:

sicion Adicional Sexta da Lei 1/2010, de

exercicio da actividade comercial levarase a cabo con rigoroso respecto aos dereitos lingiiisticos reco-
llidos no artigo 5 do Estatuto de Autonomia de Galicia das persoas compradoras». No novo texto non
existen dereitos especificos dos compradores senon que tamén os empregados dos establecementos
parecen ter uns dereitos lingiifsticos o que impide politicas de garantia lingiiistica na regulacién da
atencién ao publico.

4. Nogueira Lopez, «Equilibrio formal ou igualdade real? Regresividade na regulacién lingiifstica
do ensino e outras rebaixas», Llengua i Dret, n° 55/2011, p.241 e ss.

a) A normalizacién progresiva do uso da  ¢) Asi, os prestadores de servizos deberan-

lingua galega na relacién entre os usua- lles oferecer aos seus destinatarios a po-
rios e os prestadores de servizos que sibilidade de manteren a comunicacién
operan na Galiza. oral e escrita en lingua galega.

b) O respecto, dos prestadores de servizos,  d) Con estes obxectivos, porase en prictica

do marco legal vixente en materia lin- unha estratexia de comunicacién e difu-
giifstica, especialmente a Lei 3/1983, si6n da oferta positiva para a divulga-
do 15 de xufio, de normalizacién lin- ci6én dos contidos do referido marco le-
glifstica. gal.

No caso da Lei de organizacién e funcionamento da Administracién xeral au-
tonémica sorprende a omisién do tratamento dos dereitos lingiifsticos ou os
usos lingiifsticos. Ningunha referencia figura en canto ao rexime lingiiistico
da Administracién como si se explicita na contempordnea Llei 26/2010, del 3
d’agost, de régim juridic i de procediment de les administracions pitbliques de Catalu-
nya, na que, ademais, existia un marco normativo moito mais completo na Lei
de Politica lingiifstica previa. Tampouco se recolle sequera unha regulacién
dos dereitos lingiifsticos dos cidaddns como o que figura na estatal Lei
30/1992. En definitiva, desaprovéitase a ocasién de que a tardfa regulacién do
rexime xuridico da Administracién incorporara unha regulacién dos usos lin-
giifsticos da Administracién e os entes que dela dependen e determinara os
dereitos da cidadanfa en canto ao uso das linguas oficiais no dmbito adminis-

trativo.

3. A implantacién do Decreto 79/2010, de 20 de maio,
para o plurilingliismo e a Orde de centros plurilingtes

Seguindo o que parece xa un patrén de conducta a Conselleria de Educacion
agardou ao final de curso para publicar a Orde do 30 de xufio de 2010 pola
que se regulan, con cardcter experimental, os centros plurilingiies na Comu-
nidade Auténoma de Galicia, para o curso 2010/2011.> Con esta convocatoria
quere destinarse recursos suplementarios e realizar un labor de formacién do
profesorado que camifie na senda de implantar mdis horas de docencia de ma-
terias do curriculum escolar en linguas extranxeiras. Esta Orde foi resolta re-
sultando 58 centros autorizados, dos que si ben 33 son puablicos e 25 privados,

5. DOG de 6 de xullo, http://www.xunta.es/dog/Publicados/2010/20100706/Anuncio25372_gl.
html

no reparto de unidades 50 son privadas e 43 publicas. Nas grandes cidades 17
centros son privados e s6 4 ptiblicos. En nimeros absolutos a presenza de cen-
tros plurilingiies respecto do conxunto da rede privada triplica en porcentaxe
a de centros plurilingiies na rede ptblica. Ademdis en case un 40% dos casos
nos centros privados a materia que se imparte en lingua extranxeira é a de
Cofiecemento do medio que o Decreto fixaba entre as que debfan ser ensinadas
en galego.

Con elevada polémica iniciouse o primeiro curso no que se fa implantar o
Decreto 79/2010 de plurilingiiismo. Frente a el presentdronse recursos por
parte da organizacién sindical maioritaria no ensino CIG, por A Mesa pola
Normalizacién Lingiiistica e por Galicia Bilingiie (con un signo contrario nas
stas pretensions). Hai que destacar polo inusual o recurso que decidiu presen-
tar a Real Academia Galega en defensa das stias competencias estatutarias de
consulta en materias relacionadas coa lingua —non foi solicitado o seu parecer
sobre a proxecto de Decreto— e en clara discrepancia co fondo do texto apro-
bado.

Mediante un Auto de 13 de setembro de 2010 o Tribunal Superior de Xustiza
de Galiza acordou denegar a medida cautelar de suspensién da aplicacién do
Decreto solicitada pola Mesa pola Normalizacién lingiifstica en virtude do
interese publico no mantemento da lexislacién vixente e considerar que non se
atopa destruida a apariencia de bo dereito nin hai «periculum in mora». O
Auto indicaba que «sen desprezar a importancia dos informes que se achegan
co escrito de interposicién do recurso, emitidos por instituciéns tan relevantes
como a Real Academia Galega, o Consello da Cultura Galega, as tres univer-
sidades publicas desta Comunidade Auténoma e o Consello consultivo de Ga-
licia» compre agardar a tomalas en consideracién ao momento de xulgar o
fondo do asunto. Segufa por tanto a prictica habitual de restriccién no acordo
de medidas cautelares que, de feito, tifia sucedido tamén en relacién coa me-
dida cautelar solicitada polo grupo Asociacién Gallega para la libertad del
Idioma —un grupisculo efimero contrario ao uso do galego— en 2007 frente
ao anterior Decreto (Auto de 7.9.2007).

Por outra banda a opacidade presidiu a consulta 4s familias que tifian fillos e
fillas de 3 anos en educacién infantil para cofiecer a sia preferencia lingtiistica
e determinar a lingua de ensino para toda a etapa de educacién infantil. Case
un ano despois —xullo de 2011— a Xunta de Galicia non facilitou os datos
desa consulta. Non obstante avaliaciéns aproximativas realizadas por algin
sindicato mediante unha consulta aos centros educativos nos entornos urbanos

mostraba ao redor dun 40% de familias que facfa a opcién por un ensino en
galego —coincidente cos datos da enquisa realizada o ano anterior—. Curio-
samente o sistema elexido de determinacién maioritaria e por unha Gnica vez
en todo o periodo de educacién infantil provoca que esa preferencia 40% se
traduza nun minimo 12% das aulas con docencia efectiva en galego polo xogo

das maiorias e minorfas na distribucién en cada aula.

Unha mostra tamén da conflictividade existente foi a existencia dun amplo
movemento, especialmente de profesorado das dreas matemdtica e cientifico-
tecnoléxicas, de oposicién 4 obriga de impartir estas materias en casteldn.®
Nun ndmero elevado de centros rexeitouse a decisién de descartar os libros de
texto en galego ainda en uso —mediante un sistema de empréstimo por catro
anos— para proceder a un cambio por motivos exclusivamente lingiiisticos
(este cambio en contra do uso do galego e en favor do casteldn tivo un custo de
2 milléns de euros.” Paralelamente a Xunta licitou unha campafia de 750.000
euros para publicitar as bondades do novo sistema.®

4. Axudas para o galego ou con condicionado linglistico

Non imos realizar unha relacién pormenorizada das convocatorias de subven-
ciéns realizadas neste periodo coa finalidade directa de promover o uso do
galego ou ben con condicionados lingiifstico que, indirectamente, contribue a
unha maior presenza da nosa lingua en actividades que reciben apoio publico.
Tan s6 cabe sinalar, que co pretexto da crise, as axudas piblicas estdn sofrendo
un recorte e aquelas ligadas 4 produccién de contidos culturais en galego son
das mdis afectadas por unha politica de austeridade sesgada e que non se pre-
dica coa mesma intensidade para outras esferas da actividade administrativa

(ex. gastos en campaifias de publicidade).

Simboliza esa contradicién entre o que se declara e os obxectivos reais que se
perseguen a Resolucion do 16 de setembro de 2010, da Secretaria Xeral de Medios,
pola que se establecen as bases veguladoras para a concesion de axudas econdmicas, en

réxime de concorrencia non competitiva, destinadas a empresas xornalisticas ¢ de radi-

6. http://www.xornal.com/artigo/2010/09/01/politica/xunta-advirte-aplicara-lei-insubmisos-ao-
decreto/2010090123044402597.html. Vid tamén http://www.cienciaengalego.org/index10.htm

7. http://www.xornal.com/artigo/2010/11/02/politica/educacion-gastara-millons-na-version-caste-

la-libros-galego/2010110122283700627.html

8. Resolucién do 21 de outubro de 2010, da Secretaria Xeral de Medios, pola que se fai ptblica a
adxudicacién dun contrato administrativo (DOG de 17 de novembro)

odifusion e se procede 4 sita convocatoria para o ano 2010.° Esta convocatoria cun
orzamento de mdis de mill6n e medio de euros sup6n unha das vias principais
de sostemento dos medios de comunicacién. Aparentemente o obxecto do fi-
nanciamento serfa apoiar 4s empresas que «publiquen ou difundan informa-
ciéns, programas, artigos, reportaxes, colaboraciéns ou secciéns orientadas a
alentar a defensa da identidade de Galicia, a promocién dos seus valores, a
normalizacién da lingua e a difusién da sta cultura. Na sta producién infor-
mativa deberd ter un especial protagonismo o idioma galego» (art.2). Non
obstante os criterios de cuantificacién do importe da axuda tan s6 conceden un
30% da contia asignada polo «criterio referido ao emprego regular do galego
por parte do medio», distribuindose 0 70% restante en funcién da difusién do
medio. Poténciase, por tanto, prioritariamente aos medios xornalisticos ou
radiofénicos de maior difusién cunha traxectoria esencialmente en casteldn
nos que a aparicién de noticias en galego é puramente ocasional e habitual-
mente ligada a noticias que forman parte de convenios de informacién finan-
ciada por 6rganos da Administracién —en consecuencia cun doble financia-

mento—.

9. DOG de 20 de setembro.

